
ARTIKELBESPREKING

Uit bogenoemde artikels vestig ek die aandag veral op een naamlik A. G. 

van Aarde se Die kritiek op die Fundamentalisme, ’n vorm van Teologiese Libe

ralisme in die HTS jg 37 afl 4. Ek doen dit omdat dit skyn of die teologiese 
debat in Suid-Afrika gedurende die komende jare dalk op die Skrifleer sal toe- 

spits. Die skrywer kom in genoemde artikel tot die konklusie dat ’n tipe van 
ortodoksie die gevaar loop om horn skuldig te maak aan ’n telogiese liberalisme 

wat die gesag van die Skrif ondermyn.

Reeds eerder het J. A. Loader hierdie tema ter sprake gebring in ’n 

myns insiens opsienbarende artikel in die HTS jg 35 afl 1—2: Ortodokse 
fundamentalisme en die gebruik van die Ou Testament in SuidrAfrika. Hy 

meen dat o a. Totius ’n deur en deur fundamentalis was en dat hierdie fun
damentalisme deurgewerk het in die Afrikaanse Bybelvertaling, die Bybel 
met Verklarende Aantekeninge, Bybelkunde handboeke, teologiese studieboeke 

en in die prediking van die OT.

Dit is duidelik dat van die Hervormde teoloë ’n oper standpunt ten opsigte 

van Skrifkritiek daarop nahou. In Die Hervormer van Febr, 1982 staan ook 

dat „in die Ned. Hervormde Kerk ’n vorm van kritiese teologie en Skrif- 

beskouing nog altyd geduld is" maar daar word tegelykertyd gewaarsku teen 
’n verwarrende woordespel wat nêrens been lei nie” (bl. 1). In dieselfde 

uitgawe raps die redakteur ook vir J. A. Loader volgens wle die gees van die 

wraakpsalms lynreg bots met die gesindheid van liefde wat van ’n Christen 

verwag word. ,.Hier skull,” so oordeel die redakteur, ,,’n onverantwoordbare 
verdeling tussen Ou en Nuwe Testament asook ’n humanistiese liefdesbegrip 

wat met die Bybel niks te make het.”

Ek dink in hierdie verband ook aan die uitspraak van dr. P. B. Boshoff 

in Die Hervormer van Sept. 1980: „Ter ondersteuning van die belangrikheid 

van Markus 12 as beslissende teks oor die gelowige se houding teenoor die 
staat noem ek dat enigeen met noukeurige lees sal insien dat Romeine 13 :1—7 

agterna in Paulus se brief ingeskryf is, heel waarskynlik kom dit uit die slna- 
goge. En Luther sê van die boek Openbaring dat elke gelowige self moet 

besluit, maar wat hom betref vind hy die boek ken Christus nie en verkondig 

Horn ook nie.” Hierdie omstrede uitspraak het tereg vrae by P. G. Geertsema 

in Die Hervormer van Nov. 1980 ontlok.



Besonder interessant is prof. Ben Engelbrecht van Pretoria se oordeel 

oor „sekere jonger Afrlkaanse teoloë” wat die Skrifwaarhede nle as ewige 
waarhede nie maar as relasionele waarhede sien. Hy sê hiervan: .Jlierdie 

,nuwe* Skrifbeskouing maak ’n sistematiese belydenis asook die vakke soos 

Dogmatiek en Christelike Etiek in die tradisionele sin, feitlik onmoontlik" 
(Die Kerkbode, 3 Febr. 1982 bl. 9).

Die bedoeling van hierdie kort bespreking is hoegenaamd nle cm ’n 
indringende diskussie te wees nie. Veeleer is die gedagte om enkele probleem- 

velde te signaleer en om tot dieper studie en breër diskussie aan te moedig.

Dit is ook duidelik dat in ons gesprek oor kerkeenheid die Skrifleer nle 
mag ontbreek nie.

J. H. V W. 15 Februarle 1982.

